
SUBJECT: Babala sa Publiko Tungkol sa Paggamit ng Hindi Rehistradong “CMD
Eye Drop”

Pinapayuhan ng Food and Drug Administration ang
publiko laban sa paggamit ng hindi rehistradong produkto na
CMD Eye Drop. Nakasaad sa label ng produkto na maaaring
gamitin sa “astigmatism, cataracts, pterygium, glaucoma,
sore eyes, eye stress, red and itchy eyes, blurry ‘computer’
vision and more.” Nakasaad din na ito ay “BFAD
registered” at may “Registration No. FR-98502.”

Napag-alamang binebenta ang nasabing produkto sa
Metro Manila sa halagang Php 120.00 kada 15mL. Napag-
alaman din na sa mga lalawigan, ang produktong ito ay
isinasalin sa nagamit ng mga lalagyan.

Hindi po rehistrado ng FDA ang CMD Eye Drop.

P’inapaalalahanan ang publiko na ang paggamit ng nasabing produkto ay maaring
magdulot ng panganib sa kalusugan. Ang paggawa ng mga produktong ginagamit para sa
mata ay nangangailangan ng masusing proseso at hindi pinapayagan na isalin ito sa hindi
orihinal na lalagyan. Ang paggamit ng mga hindi rehistradong pang-patak sa mata ay
maaring magresulta sa pamamaga, pangangati, impeksiyon sa mata o pagkabulag.

Ang lahat ng mga mamimili ay pinapayuhan na gamitin lamang ang mga produktong
nakarehistro sa FDA. Hanapin ang “FDA Registration Number” o “DR Number” ng mga
gamut. Sinisiguro ng FDA na ang lahat ng rehistradong gamot ay dumaan sa mataas na
pamantayan upang matiyak ang kalidad, kaligtasan at bisa ng mga ito.

Lahat ng inspektor ng FDA ay inaatasan na kumpiskahin ang lahat ng CMD Eye Drop
na makikita sa mga pamilihan.

Para sa karagdagang impormasyon at mga katanungan, maaaring mag e-mail sa
info@fda.gov.ph. Hinihikayat ang lahat na sumangguni at magsumbong sa FDA sa
anumang patuloy na pagtitinda o pangangalakal ng mga hindi rehistradong produkto sa
pamamagitan ng pag email sa report@fda.gov.ph o pagtawag sa numero (02)807-8275.

